
সেক্সপিয়র।








ঝটিকা।









 প্রস্পারো নামক এক প্রাচীন পুরুষের পরম রূপবতী লোচনানন্দদায়িনী মিরান্দা নাম্নী এক নন্দিনী ছিল। বৃদ্ধ চরম বয়সে দৈবী ঘটনা বশতঃ সমুদ্রোপরি নির্মনুষ্য উপদ্বীপে চির প্রবাস করিতে বাধ্য হওয়াতে সেই শিশু তনয়াটী সমভিব্যাহারে লইয়া যান, সুতরাং মিরান্দা জ্ঞানোদয়ের পর জনক ভিন্ন অন্য নরাকৃতি অবলোকন করে নাই।

 প্রস্পারো উপদ্বীপের মধ্যবর্ত্তি পর্ব্বত গহ্বরে কতিপয় কুটীর নির্মাণ পূর্ব্বক পৃথক্২ নিলয়ে জনক অঙ্গজায় অবস্থিতি করিতেন। অপর এক কুটীরে কতক গুলিন ভোজ বিদ্যার পুস্তক স্থাপন করিয়াছিলেন। তদানীন্তন বুধ গণের ভোজ বিদ্যানুশীলনে সাতিশয় সমাদর ছিল। প্রস্পারো। ঐন্দ্রজালিক বিদ্যায় বিশেষ বিদ্যান ছিলেন, এবং তাঁহার পাণ্ডিত্য প্রযুক্ত ঐ উপদ্বীপের যথেষ্ট উপকার দর্শে। সাইকোরেক্স নাম্নী কোন কুহকিনী ঐন্দ্রজালিক কুহকে বহুকালাবধি ঐ স্থানস্থ সকলকে মোহিত করণ পুরঃসর নিরন্তর ভূরি২ ভূতের নিপীড়ন নিমিত্ত তাহাদিগকে বিবিধ উৎকটাজ্ঞা করিত। যে সকল ভূত তাহার অনুমতি পালনে অস্বীকার করে তাহাদিগকে তরুকোটরে অবরুদ্ধ করিয়া রাখিয়াছিল। সেই কুহকিনী মানব লীলা সম্বরণ করিলে কিয়ৎ কাল পরে বৃদ্ধ প্রস্পারো অদ্ভুত ঘটনা দ্বারা তথায় উপস্থিত হইলেন, এবং আপনার বিদ্যা প্রভাবে ভূত গণের অবস্থা অবগত হইয়া মন্ত্রবলে তাহাদের উদ্ধার করিলেন।

		 এই পাতা শেষ সম্পাদিত হয়েছে ০৪:১৪টার সময়, ২৫ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

